
«Халықтың табысын арттырудың 2025 жылға дейінгі бағдарламасы» 

Жәдігер

Мемлекет басшысының тапсырма-
сы аясында ел азаматтарын жұмыспен 
қамту шараларына ерекше көңіл бөліну-
де. Әсіресе, осал топтарға жататын мүм-
кіндігі шектеулі азаматтарды жұмыспен 
қамтуға айрықша мән бірілген. Облыс­
тың жұмыспен қамтуды үйлестіру және 
әлеуметтік бағдарламалар басқармасы 
бұл бағытта біршама істі қолға алған. 

Басқарма берген мәліметке сай биыл 
облыстың 80 кәсіпорны оның ішінде, 
ауруханалар, мектептер, жеке ұйымдар, 
коммуналдық шаруашылықтар мүмкін-
дігі шектеулі азаматтарды жұмысқа алуға 
бекітілген. Оларда еңбек ететін 14 369 
жұмыскерден бөлек, 207 адамға кво-
та белгіленген. Бірінші жартыжылдық 
қорытындысы бойынша 244 мүмкінді-
гі шектеулі жан жұмысқа орналасқан. 
Оның ішінде квота бойынша – 24.   

Басқарманың еңбек нарығын талдау 
және мониторинг бөлімінің басшысы 
Айнагүл Ермағанбетованың айтуын-
ша, Ұлттық жоба аясында 1 шілдедегі 
мәлімет бойынша  816 мүмкіндігі шек-
теулі азамат  жұмысқа орналасуға өтініш 
білдірген. 

– Оның 735-і жұмысқа орналасты, – 

НҰР-СҰЛТАНДА – «Жанұя», 
ҚАРАҒАНДЫДА – «Шаңырақ»

Жансая ОМАРБЕК,

Өзгеріп отыратын 
тұрақсыз қоғамда 
тұрақты жұмыстың 
болғаны жақсы. Күн-
делікті жұмысың, ай 
сайынғы еңбекақың, 
сәйкесінше үздіксіз 
аударымдарың-
ның болуы көңілге 
сенімділік ұялататы-
ны жасырын емес. 
Жұмысқа орналасу 
мәселесі әсіресе, 
халықтың осал 
топтары арасында  – 
өзекті. 

дейді Айнагүл Ермағанбетова. – Бос жұ-
мыс орындарына – 324 адам, әлеуметтік 
жұмыс орындарына – 26, қоғамдық жұ-
мыстарға – 343 адам орналасты. Жастар 
арасында жастар практикасына 8 адам 
қатысса, «Алғашқы жұмыс орны» жоба-
сына – 4 адам, кәсіптік оқытуға 30 адам 
жіберілді. Айдың басындағы жағдай 
бойынша мүмкіндігі шектеулі адамдар-
дың жұмыспен қамтылуы 36,1%-ды 
құрайды. Жоспар асып орындалды, ол 
бойынша 28,5% болатын. 

Теміртау қаласының тұрғыны Бақыт 
Ибраева – І топ мүгедегі. Бақыт Омарқы-
зы жыл басында жұмыспен қамту орта-
лығына жұмыс іздеп барған екен. Арада 
бір апта өткенде орталық жұмыс тауып 
беріпті. 

– Әуеліде қаладағы Мәдениет үйінде 
қоғамдық жұмыс ұсынылды. Одан кей-
ін сол жерден тұрақты жұмыс таптым. 
Қазір қойма меңгерушісімін, алайда, 
денсаулығыма байланысты толық став-
када емеспін. Гемодиализге барамын. 
38 жыл осындағы комбинатта жұмыс 
істедім. Мүгедектік бойынша зейнетке 
шығып, бос отырған едім. Жұмыспен 
қамту орталығы жұмыс тауып беруге 
көмектесті, – дейді Бақыт Ибраева.  

Бұдан бөлек, Халықтың табысын 
арттырудың 2025 жылға дейінгі бағдар-
ламасы аясында отбасын қолдау және 
сүйемелдеу арқылы да осал топтарды 
жұмыспен қамту жолға қойылуда. 

Нұр-Сұлтанда – «Жанұя», Алматыда  
– «Бақытты отбасы» отбасы институтын 
қолдау орталығының тәжірибесі бой-
ынша облыста осындай алты орталық 
құрылып, жұмыс істеп жатыр. 

Қарағанды қаласының жұмыспен 
қамту және әлеуметтік бағдарламалар 
бөлімі жанындағы «Шаңырақ», «Асыл 
Ана», «Қамқор» көпбалалы отбасылар-
ды қолдау орталықтары бар. Аталған 
орталықтарда заң, психологиялық, әлеу-
меттік, білім беру, тұрғын үй және басқа 
да бағыттар бойынша ақпараттық-кон-
сультациялық, түсіндіру жұмыстары 
жүргізіледі, азық-түлік және қаржылық 
көмек көрсетіледі. Сондай-ақ, оларда 
ұлттық киімдер, кесте тігу және құрақ 
құрау, тоқу, клининг, ұн өнімдері мен ет 
тағамдарын дайындау бойынша тегін 
курстар өткізеді. Облыста 19 277 көпба-
лалы ана бар. Соның 11 мыңға жуығы 
осы орталықтармен байланыста. 

Басқарма берген мәліметке сәй-
кес, биыл тағы осындай 5 орталық ашу 
жоспарланып отыр екен. Бұл тағы да 3,5 
мың көпбалалы ананы қамтуға мүмкін-
дік береді. Бұл мақсатта Теміртау қала-
сы мен Бұқар жырау ауданында байқау 
жарияланыпты. Ал, Шет ауданындағы 
байқауды «Талбесік» қоғамдық бірлестігі 
жеңіп алды. Абай және Ақтоғай аудан-
дарында қаражат бөлу мәселесі  мәсли-
хат сессиясында қаралатын болады.

Өткен жылы осындай орталықтар 3 

мыңға жуық отбасыға қолдау көрсетті. 
Ал, биыл 1 250 қызмет көрсетілді. Ор-
талық  мамандары өз ісін ашуға қолдау 
көрсету арқылы отбасыларды өмірлік 
қиын жағдайдан шығаруға септігін ти-
гізуде. 

– Бұл орталықтарда көпбалалы ана-
лар жұмыс істейді, – дейді «Шаңырақ» 
көпбалалы отбасыларды қолдау орта-
лығының директоры Ләззат Қожахме-
това. – Көпбалалы аналарға қолдау қа-
жет. Ол қолдауды біз үнемі көрсетеміз. 
Оның ішінде жаңа мамандықтарды 
меңгеруіне көмектесеміз. Көпбалалы 
аналар шаштараз, аспаз-кондитер, ті-
гінші сияқты мамандықтардың курсына 
қатысып, үйде отырып табыс таба ала-
ды. Сол сертификатпен бизнес бастауға 
арналған әкім гранты конкурсына да 
қатыса алады. Былтыр 45 ана осындай 
курстардан өтті. Биыл да осынша адам-
ды қамту жоспарда бар, – деді ол.

Сонымен қатар, меценаттар мен де-
меушілік қаражат арқылы орталықтар 
әлеуметтік аз қамтылған отбасыларды 
баспанамен қамтуға себепші болып 
жүр. Мысалы, өткен жылы 7 отбасы 
өз баспанасына қол жеткізсе, биыл да 
осынша отбасын қуанту жоспарланған. 

Жұмыс істеп тұрған орталықтардың 
тәжірибесі жаңа орталықтарға негіз 
болады. Ал, халық үшін  атап айтқанда, 
әлеуметтік осал санаттар үшін жақсы 
демеу. 

Бәрекелді!

 

– Бүгінгі күнге дейін ең беделді халық­
аралық олимпиадаларда оқушылар 5 пән-
нен 21 медаль жеңіп алды. Ұлттық құрама 
қоржынында 3 алтын, 13 күміс және 5 қола 
медаль бар. Яғни, 23 қатысушының 21-і 
жүлделі орындарға ие болды, – деп жазды 
министр.

Ведомство басшысының айтуынша, 
биыл тұңғыш рет Президенттің қолдауының 
арқасында оқушылар 4,5 млн. теңгеге дей-
ін қомақты сыйақы алды. Одан бөлек, ҰБТ 
тапсырмай-ақ ЖОО-ға грантқа түсу мүмкін-
дігін иеленді.

– Математикадан халықаралық олим-
пиадада (IMO) Қазақстан құрамасы 3 күміс 
және 3 қола жүлдені жеңіп алды. Команда-
мыз 174 ұпай жинап, еліміздің олимпиадаға 
қатысу тарихындағы жаңа рекордын орнат-
ты. Командалық есепте еліміз 17-орында. 
Бұл – 12 жылдағы үздік көрсеткіш, – дейді 
Асхат Аймағамбетов. 

Оқушылар жыл сайын физика, геогра-
фия, биология, химия, математика, инфор-
матика пәндерінен халықаралық олимпиа-
даларда топ жарып келеді. 

Оқу-ағарту министрі зияткерлік сай-
ысқа қатысқан жас химиктердің жұмысын 
өте жоғары бағалайтынын жеткізді. Олар 1 
алтын және 3 күміс жеңіп алды. «Бұл 2017 
жылдан бергі алғашқы «алтын» болды. Са-
лыстырмалы түрде алсақ, былтыр команда-
мыз 3 күміс және 1 қола медальмен мара-
патталған еді», – деді министр.

Білім саласында оң өзгеріс бар. Бұл ба-
лалардың дайындық деңгейін көрсетеді.

Өз тілшімізден.

Президенттің қолдауымен биыл 
тұңғыш рет оқушылар 4,5 млн. тең-
геге дейін қомақты сыйақы алды. 
Осыған дейін Қазақстан оқушылары 
халықаралық пәндік олимпиадада 
ел қоржынына 21 медаль салды. 
Бұл туралы Оқу-ағарту министрі Ас-
хат АЙМАҒАМБЕТОВ өз әлеуметтік 
желідегі парақшасында жазды. 

1870-1880 жылдар аралығында орыс 
көпесі Василий Рязанцев қызыл кірпіштен 
салдырған. Дәл осындай  күйдірілген қы-
зыл кірпіштен салынған бірнеше үй бір 
көшенің бойында орналасқан. Потанин 
Қарқаралыға тұңғыш келіп, ел арасындағы 
аңыз - жырлардың сан алуан нұсқаларын 
жинап, қазақ фольклорын зерттеумен ай-
налысқан. Өзінің жолжазба естеліктерінде, 
Қарқаралыда болғанында Василий Рязан-
цевтің үйіне тоқтағанын жазған. Кітапхана 
ғимаратының сыртында мұнда ғалымның 
тоқтағаны жазылған мемориалдық тақта 
ілулі тұр.

Сағыныш ӘБІЛ,

Қарқаралыда қайта жаңғырады

Қарқаралы – тарихи көне ғимараттарға бай қала. Соның бірі – 1913 
жылы орыс саяхатшысы, этнограф Григории ПОТАНИН тоқтаған үй. Бү-
гінде  Қасым Аманжолов атындағы аудандық модельді кітапхана орна-
ласқан бұл нысанға жөндеу жұмыстары жүргізілуде. 

– Ғимарат мемлекеттің қорғауындағы 
мәдени-тарихи ескерткіштер қатарына 
жатады. Кеңес үкіметі жылдарында халық 
игілігіне қызмет ететін әр түрлі мекемелер 
отырды. 1920 жылдың аяғында кітапха-
наның абонент бөлімі, 1979 жылы орта-
лықтандырылған кітапхана, 2004 жылдан 
бүгінгі күнге дейін моделді кітапхана.  Об-
лыстық тарихи мәдени мұраны қорғау ин-
спекциясы арқылы 74 млн. теңге қаржы 
қарастырылып, «Тұран» ЖШС-мен келісім-
шарт жасалып, реставрациялық жөндеу 
жұмыстары жүргізілуде.  Атап айтқанда, 
ғимараттың шатыры ауыстырылып, екі 
жөртелесі күрделі жөндеуден өтуде. Ішкі 

бөлмесінің сылақтары жаңартылды. Электр 
сымдары, есік-терезелері, едені ауыстыры-
лады, – дейді кітапхана директоры Бағдат 
Бейсенова. 

Сонымен қатар, ғимараттың кіре бе­
рісіне жаңа баспалдақтар мен мүмкіндігі 
шектеулі жандарға арналған пандус қой-
ылады. 

Ұлттың рухани азығы болған кітапхана 
қорында 35 мың тарихи-әдеби кітап, 39  
мерзімді баспасөз бар. 

Халыққа қалтқысыз қызмет көрсетіп 
келе жатқан тарихи орын ғимарат желтоқ-
сан айында жаңарған қалыпта оқырманда-
рына есігін ашпақ. 


